
ՄԱՏՈՒՑՎԱԾ Ս. ՊԱՏԱՐԱԳԻՆ
(19 ապրիփ 2009 թ.)

Յանուն Հօր եւ Որդւոյ եւ Հոգւոյն Սրբոյ, Ամէն.

Նորոգեալ կըղզիք առ Աստուած, եկեղեցիք հեթաեոսաց, 
Ի գլխոց լերանց գոչմսւմբ ձայնի, տուք ըզփառս Աստուծոյ,

Եւ պատմեցեք զքաջութիւն Ցարուցելոյն ի մեռելոց:
Շարակնոց 

(Կանոե Նոր Կխրսւկէի)

Սիրելի' հավատացյաւ քույրեր եւ եղբայրներ, այսօր առաքելական մեր սուրբ եկեղեցում 
Կրկնազատիկ է, ուր վերստին հնչում է Հարության ավետաբեր պատգամը. «Չք աստ, այլ 
յարեաւ» (Մատթ. ԻԸ 6): Հրաշափառ Հարությունից հետո, երբ մեր Տերը, իր խոստման հա­
մաձայն, Գափլիայում հանղիպեց աշակերտներին, նրանց հետեւյալը պատգամեց. «Գնա- 
ցէք ուրեմն աշակերտ դարձրեք բոլոր ազգերին, նրանց մկրտեցէք Հօր եւ Որդու եւ Սուրբ 
Հոգու անունով: Ուսուցանեցեք նրանց պահել այն բոլորը, ինչ որ ձեզ պատոփրեցի: Եւ ահա 
ես ձեզ հետ եմ բոլոր օրերում' մինչեւ աշխարհի վախճանը» (Մատթ. ԻԸ 19-20):

Իրավամբ, առաքյալները, իբրեւ Հարության ականատես վկաներ, եղան նաեւ այդ մեծ 
եւ աստվածային լուսեղեն իրականության քարոզիչները' իրենց անսասան հավատքով եւ 
անծախելի զոհողությամբ, առ Աստված ցուցաբերած' մահվան ընդառաջ գնսդու կամավոր 
հանձնառությամբ, միշտ հույսի աչքերով հավիտենական կյանքին նայող իրենց առաքելութ­
յամբ:

Այո, սիրելիներ, «Եւ սւհաւասիկ ես ընդ ձեզ եմ» (Մատթ. ԻԸ 20) տիրավանդ պատ­
գամն այսօր նույնպես ուղեկից է մեզ մեր կյանքի բոլոր օրերում:

Հարության հիսնօրյա հիշատակության այս կիրակին կոչվում է Կրկնազատիկ, որը 
երբեմն անվանվում է նաեւ «Նոր կիրակի», քանի որ նոր է այս տոնը, իսկ նրա խորհուրդը 
միանգամայն հուսադրող եւ չքնաղ ամենքիս համար: Նոր է կոչվում, որովհետեւ սկիզբ է 
դառնում մի նոր կյանքի, որը, անցյալը հնացնելով, ինքը պատճառ է դառնում նոր գալիքի, 
քանզի Քրիստոսի հարությամբ ամեն ինչ վերստին նորոգվեց, հինն անցավ, եւ ամեն ինչ 
նոր եղավ: Իր այս անվանման համար պարտական ենք թերեւս մեր Եկեղեցու հայրերին, 
որոնք իմաստուն կերպով դասակարգել են Հարության հիսնօրյա հիշատակության այս յոթ 
կիրակիները' իբրեւ հիշատակություն եւ իբրեւ հիմք ընդունելով Դործք Աոաքելոցի հետեւյսւլ 
խոսքերը. «Նա իր չարչարանքներից յետոյ իրեն կենդանի ներկայացրեց նրանց առաջ շատ 
ապացոյցներով' քառասուն օրերի ընթացքում երեւալով նրանց եւ խոսելով Աստծու արքա- 
յութեաե մասին» (Գործք Ա 3):

Այո, սիրելի' հավատացյալներ, այժմ՝ գարնանային հիասքանչ ու արեւաշող օրերին,

Եկեղեցու այս ըմբռնման համաձայն Քրիստոս քայլում է մեզ հետ: Ամեն թուփ ու ցողուն, 
բնության ամեն մի մասնիկ զգում է Քրիստոսի ոգեփոխիչ շունչը, որովհետեւ մեր ընկալման 
համաձայն, ինչպես որ երկու հազար տարիներ առաջ Քրիստոս Գալիլիայի ծովեզերքին 
շրջում էր Իր Հարությունից հետո աշակերտների հետ, նույնպես եւ հիմա խորհրղաբանորեն 
ներկա է այստեղ' այս աշխարհի վրա, այս սրբազան վայրում եւ ամենքիս ինքնամաքրման
ու ինքնսւզդջումի հրավեր է տալիս:

Աստվածորդին, Նա, ում մենք աներկբա պաշտում ու հավատում ենք նաեւ այսօր, Ով
Իր աստվածային բարձրությունից խոնարհվեց ղեպի երկրավոր արարածներս, մարմնա­
ցավ ու մարդացավ, չարչարվեց, խաչվեց, թաղվեց եւ Իր Հրաշափառ Հարությամբ մեզ 
ազատեց մեղքի ու մահվան կապանքներից, հավիտենական կյանքի հույսը որպես լույս վա­
ռեց մարդկային մեր հոգիներում, քանի որ մահը ոչ թե կյանքի վախճանն է, այլ անմահութ­
յան սկզբնակետը: Սակայն պիտի նշենք, որ միանգամայն հուսադրող չէ մեզ համար լոկ 
այն փաստը, որ Հիսուս միայն հարություն է առել մեռյալներից: Մեր Տերն իր Հրաշափառ 
Հարությամբ հոգեկան նավաբեկումի, հուսահատության եւ կամալքության խավարի միջից 
դուրս հանեց ոչ միայն իր առաքյալներին եւ իրեն հետեաղներին, այլեւ նորոգեց նորաստեղծ

Իր Եկեղեցու կյանքը:
Հարկ է տեսնել Փրկչին մեր հոգու աչքերը լայն բացած, գնալ նրան ընդառաջ, հասնել 

միեչեւ Գալիլիսւ' այսինքն մեր ներքին աշխարհ եւ այնտեղ տեսնել Հարուցյալ Փրկչին, որ 
Իր առաքյալների միջոցով մեզ նոր կյանքի հույս է պարգեւում, այս անգամ անմահության 
հույսը, որի միջոցով «խւասւրն անգիտութեան հալածեցաւ» եւ «ծագեաց լոյս գիտութեան»: 

Նոր կիրակին, սիրելիներ, իր խորհուրդով նաեւ Աստծո բարեգութ կամքի եւ Նրա իրա­
կան ներկայության խորհուրդն ունի մեր կյանքից ներս: Մենք ենք, որ պիտի Աստծո շնչով 
եւ ներկայությամբ արժեւորենք Նրա Հարությունը: Գողգոթայի վրա թափված փրկչական 
արյունն էր, որ գծեց մեր պարտականության ճամփան նրանով ապրելու եւ նրանով գործելու 
պատգամով: Թափուր գերեզմանից լսվող հրեշտակաձայն ավետիսն էր, որ այսօր Քրիս­
տոսի մշտամնա ներկայությունն է այս երկրի վրա, եւ ինչքան ամրապնդված լինի այն մեզա­
նում' այնքան Մեր Տիրոջ անձի առկայությունր ցայտուն կերպով կզգանք մեր էության մեջ,

մեր սրտի ու մեր հոգու մեջ:
Հարության մեծ ավետիսն էր, որ հնչելով պատգամ դարձավ' մեղավոր մարդկությանը 

մեղքի անքակտելի կապանքներից ազատելու համար: Սա այլ բան չէ, եթե ոչ այն հզոր ու­
ժը, որն այլակերպում է մեր հոգիները, որպեսզի մեր կյանքի ընթացքը չլինի պատահական 
մի իրողություն, այլ' գիտակցորեն Աստծուն ամբողջապես ծառայելու հստակ ճանապարհ: 

Կրկնազատիկ է այսօր, սիրելիներ, հինանց շրջանի երկրորդ կիրակին, այն մեծ տոնը, 
որ պատահեց առաքյալներին Հարությունից հետո, եւ շուրջ երկու հազար տարիներ շարու 
նակվում է եւ ավելիով պատահում է նաեւ մեզ հետ: Եւ ինչպես այն ժամանակ, երբ առաքյալ­
ներն էին վերեատան մեջ հավաքված ուրախանում մեր Տիրոջ ներկայությամբ, մենք նույն­
պես այսօր նույն ուրախությունն ենք ապրում եւ խորհրդաբար այն կոչում Նոր Կիրակի, որ 
կյանքի Կիրակի, քանզի այսօրվա Կիրակին իր իմաստով նաեւ Քրիստոսի Հարությամբ նոր
մարդ դառնալու խորհուրդն ունի իր մեջ, որի համար Պողոս առաքյալը հեւրեւյալն է պատ­
գամում. «Հեռու վանեցէք ձեզանից հին մարդուն իր նախկին կենցաղով, այն, որ ապակա-

եուած է խաբեպատիր ցանկութխններով. նորոգուեցէք ձեր մտքով եւ հոգով ու հագէք նոր 
մարդը, որ ստեղծուած է ըստ Աստծու' արդարութեամբ եւ ճշմարիտ սրբութեամբ» (Եփես.դ 
22-25):

Սիրելիներ, մարդկային կյանքն այսօր ավելի քան երբեւէ կարիքն ունի Քրիստոսվ վե­
րանորոգման, ինքնամաքրման, քանզի կյանքը երկրի վրա իր գոյությունը շարունակում է 
ոչ միայն պտղաբերելով եւ սերնդագործելով, այլ նաեւ ու առավելաբար վերանորոգվելով: 
Եկեք, ուրեմն, սիրելի' հավատացյալներ, լայն բանանք մեր հոգու աչքերը եւ տեսնենք Քրիս­
տոսի հարուցյալ մարմնից ճաճանչող ու ցոլացող փրկարար լույսը, որը պատրաստ է մեզ 
դեպի երկինք եւ հավիտենականություն առաշնորդելու:

Արդ, սիրեփնե՜ր, հինանց այս շրջանին մենք' իբրեւ ազգ եւ ժողովուրդ, պարտավոր ենք 
միասնական կամքով, ինչպես նաեւ ամուր եւ սւնծախելի հավատքով ընդառաջ գնալ մեր 
Տիրոջը, խնդրել Նրանից որ խաղաղության ու անխռովության մեջ պահի ամենքիս: Ինչպես 
նաեւ այս Սուրբ տաճարում միասնաբար աղոթք վերառաքենք Նրան' մեր հոգու եւ մտքի 
ամբողջ զորությամբ հայցելով, որպեսզի մաքրապես արժանի փնենք Նրա Սուրբ Մարմնին 
ու Արյանը:

Շնորհք, սէր եւ խաղաղութխն եղիցին ընդ ձեզ եւ ընդ ամենեսեանս. Ամէն:

24 էջմիածին 2009 դ




